
Inatsisartut suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

 

1. Nunatsinni suliffissaaleqisutut nalunaarsorneqarsimasut ukiuni kingullerni marlunni 

amerliartorsimappat? Januar 2009-miit maannakkumut suliffissaaleqisut 

amerlassusaat qaammatikkaartumik perusuppakka. 

 

2. Nunatta karsiata akiliisinnaassuseqarnera januar 2010-mit maannakkumut 

qaammatikkaartumik qanoq inissisimava? 

 

3. Nunatta karsia ullumikkut qanoq amerlatigisunik taarsigassaqarpa? 

 

4. Nunatta karsia kikkunnut taarsigassaqarpa? 

 

5. Nunatta karsia qanga taarsigassarsisarsimava? 

 (Inatsisartuni ilaasortaq Karl Lyberth, Siumut) 

 

Tunngavilersuut: 

Nunatsinni suliffissaaleqisut amerliartorsimanerinik imaluunniit ikiliartorsimanerinik 

paasissutissanik erseqqissunik amigaateqarama januar 2009-miit maannakkumut suliffissaaleqisut 

pillugit qaammatikkaartumik ineriartorsimaneq qanoq isikkoqarnersoq apeqqutigaara. 

 

Nunatta karsiata akiliisinnaassuseqarnera pillugu paasissutissanik inatsisartunut ilaasortatut 

sulininni amigaateqarama nunatta karsiata akiliisinnaassuseqarnera pillugu januar 2010-mit 

maannakkumut qaammatikkaartumik inissisimarngi matumuuna apeqqutigaakka. 

 

Naalakkersuisunit oqaatigineqartarpoq pisariaqassasoq pisussaaffiit assigiinngitsut 

naammassiniarlugit nunatta karsia nunani allani aningaasaateqarfinnit attartornissaa 

saneqqunneqarsinnaanngitsoq, taamaammat paaserusunnarpoq maannakkut nunatta karsia qanoq 

amerlatigisunik taarsigassarsisimanersoq, aammalu kikkunnit qangalu taarsigassarsisimanersoq. 


